
Kami pelajar tingkatan 5SI rasa terlalu cepat peredaran masa bagi tahun 1986.
Dalam renungan sejenak diambang kami cukup yakin untuk menghadapi cabaran per-
pisahan, setelah menjalani alam persekolahan di sini selama enam tahun lamanya. Ya,
tidak lama lagi, bangku-bangku sekolah tercinta ini akan ditinggalkan kami dan meskipun
kami merasakan kepiluan yang sebak di dada, kami menyedari hakikat bahawa perpisahan
buat sementara ini menjanjikan satu pertemuan kembali di kemudian hari.

Sesungguhnya, institusi persekolahan merupakan sebahagian penting mekanisma
sosialisasi yang membantu membentuk pemikiran, perwatakan atau keperibadian, nilai-
nilai hidup dan pengetahuan seseorang dan seterusnya membolehkannya hidup sebagai
manusia yang sempurna. Sekolah Menengah CHUNG LING, ternyata telah memenuhi
fungsi-fungsi tersebut dengan usaha gigih para gurunya yang berdedikasi. Maka, wajarlah
bagi kami, dalam saat-saat perpisahan ini, merakamkan setinggi-tinggi penghargaan kami
kepada para guru amnya, dan guru-guru kelas 5 Sains 1 khasnya, atas didikan dan tunjuk-

\ ajar mereka yang tidak ternilai selama ini.

Guru-guru yang kami hormati:
Guru tingkatan serta Guru Bahasa Inggeris: Cik Ooi Beng Looi-
Guru Bahasa Malaysia: Encik Basarudin b. A. Manan
Guru Bahasa Cina: Encik Kok Kim Yin
Guru Matematik Tulin & Matematik Moden: Cik Khaw Phaik Lan
Guru Kimia: Pn, Chew Leng See
Guru Fizik: En. Loh Kim Ming
Guru Biologi: Cik Ng Kim Hong
Guru I[lmu Alam: Cik Ho Lee Chin
Guru Sivik: Pn. Lam Sook Khan

RIBUAN TERIMAKASIH, CIKGU!

Izinkanlah kami meminta maaf atas kelakﬁan dan percakapan kami dulu yang
mungkin telah menyinggung perasaan mana-mana guru. Maklumlah, manusia mana yang
tidak melakukan kesilapan bak kata pepatah “Bumi mana tak ditimpa hujan”.

Dan akhirnya,

Kepada teman-teman seperjuangan sekalian yang akan melanjutkan pelajaran
ataupun berkhidmat di masyarakat: JANGANLAH kamu sekali-kali menyerah kalah
kepada sebarang bentuk dugaan yang menyekat kemaraanmu; sebaliknya, hendaklah
kamu jadikan batu ‘halangan’ di hadapanmu batu ‘loncatan’ untuk mencapai kejayaan
yang lebih cemerlang lagi.

Akhirnya, tibalah saat perpisahan yang sungguh menyedihkan buat kami semua.
Sepanjang tahun 1986, kami pelajar 552 telah berkumpul bersamasama dalam sebuah
kelas menikmati dan menghayati kegembiraan belajar bersama-sama, bermain bersama-

sama dan berjenaka bersama-sama. Takkan dapat kami lupa sctiap saat, setiap perkara,
biarpun kecil, yang telah berlaku dalam kelas ini.

Batin dan jiwa kami telah sebati dengan suasana sekolah ini. Dari seorang budak
yang jahil kami telah menjadi seorang pemuda yang matang fikiran. Kami rasa amat
terhutang budi kepada sekolah ini. Jasa guru-guru memang tidak dapat kami balaskan.
Kami hanya dapat mengucapkan “Terimakasih™.

Perpisahan ini merupakan satu kesedihan. Kami semua berharap api silaturahim
akan tetap menyala dalam batin kami dan kami yakin kami akan bertemu pada suatu
masa kelak.

Cintakan Chung Ling!
Guru-guru yang dikasihi dan dihormati sekalian:

Puan Yasmin Azimi (Bahasa Inggeris & Guru Tingkatan)
Encik Goh Loh Kam (Bahasa Malaysia)

Puan Ong Keam Ean (Bahasa China)

Puan Lee Yee Wean (Biologi)

Encik Ooi Theam Chooi (Kimia)

Encik Tan Eng Huat (Fizik)

Puan Chew Sing Hoong (Matematik)

Puan Ho Lee Chin (Geografi)

Encik Chee Boon Heng (Siviks)

Setelah lebih daripada dua ribu hari kami berada di pangkuan Sekolah Menengah
Chung Ling yang dicintai, kini, tibalah masanya untuk kami mengucapkan selamat tinggal
kepadanya.

Tetapi sebelum kami pergi, kami ingin mencatitkan rencah-rencah peristiwa yang
kami alami selama ¢nam tahun dalam buku cenderamata ini sebagai kenangan kepada
semua.

Sejak kami cecahkan kaki kami ke sekolah yang tidak pernah padam kemasyhuran-
nya ini, setelah berlumba-lumba dengan beribu-ribu murid-murid sekolah rendah, kami
dididik dan dibimbing oleh guru-guru yang tabah. Setahun demi setahun fikiran kami
mengalami perkembangan yang berperingkat-peringkat seperti pucuk yang tumbuh
menjadi pokok. Sungguhpun masa enam tahun itu singkat sahaja, tetapi ilmu pengetahuan
yang diperolehi dalam masa yang suntuk itu merupakan senjata yang berkesan bagi kami
untuk mencapai kejayaan dalam kehidupan kami kelak.

Setelah enam tahun di sekolah ini, dari budak-budak yang jahil kami dijelmakan
oleh guru-guru yang sabar kepada belia yang bertanggungjawab. Pada masa ini baharulah
kami sedar akan setiap teguran guru-guru yang menyakitkan telinga itu rupa-rupanya
ubat yang mujarab.

Wahai guru-guru sekalian, wajah kamu yang sentiasa bertemasya dengan senyuman

akan berlabuh di ruang hati kami buat selama-lamanya jasa bakti guru-guru amat dihargai
dan setiap teguran guru-guru akan diingati dan dijadikan sebagai pedoman hidup kami.

Wahai kawan-kawan yang dihormati sekalian, sesungguhnya perpisahan itu adalah
pengalaman yang tidak dapat dielakkan, tetapi perpisahan itu bukan pula bermakna
untuk selama-lamanya. Moga-moga benih persahabatan yang kami taburkan jtu dapat
diabadikan scrasi deng@n peredaran masa,

Moga-moga bunga kehidupan akan mekar di sepanjang jalan hidup kami.

Akhirnya, kami mengucapkan ribuan terima kasih kepada guru-guru yang telah
bersama dengan kami sepanjang tahun ini:—

Cik Yam Mew Cheng (Bahasa Inggeris & Guru Tingkatan)
Puan Hamidah Yusoff (Bahasa Malaysia)

Cik Tan Geok Kim (Bahasa Cina)

En. Tham Kong Chee (Fizik)

Pn. Ong Yeok Hooi (Kimia)

Pn. Khoo Lee Lee (Biologi) ‘

En. Teoh Kheng Hong (Tulen & Modcn)

En. Khoo Teng Leong (Geografi)

En. Goh Loh Kam (Sivik)

